
Ticondziso kumfundzi

1. Utawunikwa emaminitsi ekufundza la-15 ngembi kwekucala kuphendvula lesivivinyo.
2. Fundzisisa kahle tonkhe ticondziso kanye nemibuto.

3. Phendvula yonkhe imibuto.

4. Sebentisa incwadzi yekuphendvulela lonikwe yona kubhala tonkhe timphendvulo

takho.

Sivivinyo sicala ekhasini lelilandzelako.

Ungaphenyi likhasi ngembi kwekutsi utjelwe kutsi wente njalo.

Umbuto 1: Sivisiso

Fundza letheksthi bese uphendvula imibuto lelandzelako.

Imphumelelo yenhlambi yakuleli Chad Le Clos

Imphumelelo yenhlambi yakuleli letfole indondo yeligolide sekuvalwe emehlo
kuma-Olimpiki e-London. Kuphumelela kwa-Chad Le Clos kwajatjulelwa tonkhe
tindzawo njengoba nebafundzi nabothishela betikolo labefundza kuto bebatishaya
sifuba ngekutsi lengwazi yedlule etandleni tabo. Itolo betisaloku tingenile tilokotfo
tekuncoma nekufisela lelibhungu laseThekwini lenye imphumelelo kuma-Olimpiki.

Chad Le Clos loneminyaka lengemashumi lamabili, wehlule inkakha yenhlambi yase
USA Michael Phelps lebekabukwe ngalabovu kulomjaho. Uyinhlambi yesibili yakuleli
kuwina ligolide emva kwa-Cameroon Van Der Burgh. Kusukela ngaLesibili ebusuku
bantfu bakuleli base-Penzance Primary School lapho bekafundza khona Chad Le
Clos bayatijabulisa ngemphumelelo yakhe. Nkhosikati Ellen Khanyile longumsiti
wasekhishini kulesikolo uchaze Chad Le Clos njengemfana lotitfobile, lohloniphako

futsi lobelusito asafundza kulesikolo.

Utsite akatange alale ngaLesibili ngemuva kwekumbona awina ngobe bekajabule
kakhulu. “Chad bekangumfana lotitfobile afundza umnyaka wakhe wekucala
ngesikhatsi efika atongilekelela ekhishini. Abengisita uma ngigeza titja futsi
angitfwalise netimphahla uma ngiyotineka elayinini” Kusho Nkhosikati Khanyile
losebente e-Penzance Primary School iminyaka le-22. Utsi sewumtsatsa
njengemtukulu wakhe njengobe bonkhe labafundza kulesikolo bafana nebatukulu

kuye.

Thishelanhloko wase-Westville Boys High, Trevor Hall lapho Le Clos aphotfule khona
Matikuletjeni, utsite bafana balesikolo leba-1300 bonkhe bebabuka ithelevishini
ngalesibili ebusuku. “Siyatigcabha kakhulu nga-Chad Le Clos ngobe ungumuntfu
lohloniphako futsi lekumfanele kuwina lendondo yegolide” Kusho Hall. Utsite bonkhe
bafundzi base-Westville Boys batamhlangabeta Le Clos e-King Shaka International

Airport uma sekabuya.

NgalLesibili ebusuku umndeni wa-Le Clos bewuhlangene e-Stella Sports Club,
e-Glenwood lapho bewumbukela khona ehlula Phelps. Etinkhundleni tekuchumana
bekungiso sona leso bantfu bancoma lithalente la-Le Clos bamjabulela kwekutsi

wehlule inhlambi yase-USA.

Labanye bebakhatsatwa basakati bema-Olimpiki labebakadze baloku bancoma
Phelps baloku bachaza kwekutsi wehlulwe njani nekutsi sewunetindondo letinyenti
tema-Olimpiki. Lokungesinjalo ngobe nasibuka umlandvo wekuphumelela kwa-Le

Clos sitfola kutsi unaletindondo letilandzelako:

¢ Ngemnyaka wa- 2011 wangenela umncintiswano e-Shanghai lapho

waphumelela waba wesihlanu.

e Ngemnyaka wa-2012 waba ngushampheni e-London lapho watiwinela khona
indondo yeligolide neyesiliva.
e Ngemnyaka wa-2013 waba ngushampheni e-Netherlands lapho watiwinela

khona indondo yeligolide.

e Ngemnyaka wa-2014 waba ngushampheni e-Dubai lapho watiwinela khona
indondo yeligolide, waphindza waba ngushampheni e-Scottland lapho watiwinela
khona tindondo letisikhombisa letifaka ekhatsi letimbili teligolide, yinye yesiliva

naletine telitfusi.

e Waphindze waba ngushampheni e-Qatar lapho watiwinela tindondo tegolide
letine.
e Ngemnyaka wa-2015 waphindza waba ngushampheni watiwinela indondo

yeligolide.

Liphupho la-Chad Le Clos lekuba yinhlambi levelele kunato tonkhe tinhlambi
emhlabeni lafezeka lapho aphumelela kuvula i-CLC Academy e-Cape Town
lekusikolo sekufundzisa bantfwana labafuna kuba tinhlambi labaneminyaka
lesihlanu kuya kulabadzala. Kumtsetse iminyaka lesihlanu kulungiselela kuvula

lesikolo kepha waphumelela ngekwesekelwa licembu lakhe.

[Isuselwe: Sibani SemaSwati Libanga 12, Likhasi 31-32]

1.1 Hlobo luni Iwemncintiswano lekukhulunywa ngawo kulendzaba?

A Ngumncintiswano wekugijima.
B Ngumncintiswano welibhola.

C Ngumncintiswano wesibhakela.
D

Ngumncintiswano wekubhukusha. (1)

1.2 Nkhosikati Khanyile uchaze Le Clos ngekutsi bekangumfana lonjani?

Lotsandza kudlala kakhulu

Lowedzelelako, losidlova

Longahloniphi nalonganaki

Lohloniphako, lotitfobako (1)

o 0O o >

1.3 ‘Le Clos loneminyaka lengemashumi lamabili, wehlule inkakha yenhlambi

yase-USA Michael Phelps lebekabukwe ngalabovu kulomjaho’. (Endzimeni 2)
Ngukuphi lokungachazi umuntfu loyinkakha kulokulandzelako?

A Ngumuntfu lowenta intfo ngebuhlabani.
B Ngumuntfu lowenta intfo ngekuvilapha.
C Ngumuntfu lowenta intfo ngalokujabulisako.
D

Ngumuntfu lowenta intfo ngalokwedlulele. (2)

1.4 ‘Bafundzi nabothishela betikolo labefundza kuto bebatishaya sifuba ngaye’.
(Endzimeni 1)

Kuchaza kutsini kutishaya sifuba?

A Kutisola

B Kutenyeta

C Kutihlonipha

D Kutigcabha ()

15 Ngumuphi umusho ngekusho kwendzaba lofakazela kutsi umndeni wa-Le Clos

bewumesekela kulomncintiswano?

A NgaLesibili ebusuku umndeni wa-Le Clos bewulele e-Stella Sports
Club, e-Glenwood lapho bewumbukela khona ehlula Phelps.

B NgaLesibili ebusuku umndeni wa-Le Clos bewudlala e-Stella Sports
Club, e-Glenwood lapho bewumbukela khona ehlula Phelps.

C NgaLesibili ebusuku umndeni wa-Le Clos bewuhlangene e-Stella
Sports Club, e-Glenwood lapho bewumbukela khona ehlula
Phelps.

D NgaLesibili ebusuku umndeni wa-Le Clos bewubhukusha e-Stella
Sports Club, e-Glenwood lapho bewumbukela khona ehlula
Phelps.

1.6 Ngukuphi lokusichazela kahle ngemphumelelo lengapheli ya-Chad Le Clos

kulokulandzelako?

Kwehlula Van Der Burgh
Kwehlula inkakha Phelps

Kuba ngumfana lohloniphako nalokhutsele

o 0O o >

Kuba ngushampeni iminyaka lesihlanu lelandzelanako

1.7 Ucabanga kutsi Le Clos wativa anjani ngemuva kwekuwina lomncintiswano?

Aphocekile
Anelitsemba

Advumatekile

O 0O W >

Ajabulile

Grade 9 Siswati HL 6

(1)

1)

(1)



1.8 Ngubuphi bufakazi lobukhomba kutsi Le Clos bekalusito asafundza sikolo?

A Bekafundzisa bantfwana.

B Bekabhala umsebenti wesikolo.

C Bekawina imincintiswano.

D Bekalekelela ekhishini. (1)

1.9 Le Clos wehlule inkakha yenhlambi yase USA Michael Phelps

lebekabukwe ‘ngalabovu’ kulomjaho. (Endzimeni 2)
Ligama lelikubokhulunyiwe lisebente kunika yiphi inchazelo?

Kuba nemehlo labuhlungu.
Kugadza kwenteka kwesehlakalo.

Kubuka intfo ngekutfukutsela.

O 0O W >

Kubuka ngemehlo labovu. (2)

1.10 Khetsa umusho loliciniso ngekwaletheksthi.

A Ngemnyaka wa-2013 waba ngushampheni e-Netherlands lapho
watiwinela khona indondo yeligolide.

B Ngemnyaka wa-2013 waba ngushampheni e-Netherlands lapho
watiwinela khona indondo yeligolide nesiliva.

C Ngemnyaka wa-2013 waba ngumceceshi e-Netherlands lapho
watiwinela khona indondo yeligolide.

D Ngemnyaka wa-2013 waba ngushampheni e-Netherlands lapho

watiwinela khona indondo yesiliva. (1)

1.11 Nguyiphi imbangela lenye leyehlukile yekuhlangabetwa kwa-Chad Le Clos

ngebatali bakhe ngaphandle kwaleyo yekuphumelela kwakhe?

A Bebafuna kuyewumbongisa ngemphumelelo yakhe.
B Bebafuna kubona indzebe yakhe.

C Bebangatange bake bambone phambilini.

D

Bese bamkhumbulile emvakwesikhatsi angekho kulelive. ()

1.12 Thishelanhloko wase-Westville Boys High, Trevor Hall lapho Le Clos ‘aphotfule’
khona Matekuletjeni. (Endzimeni 4):

Kuphotfula kusho kutsini?

Kusho kuhluba sihlahla

Kusho kucecebula sikhumba

Kusho kucedza umsebenti lotsite

Kusho kukhipha lokutsite (1)

O 0O W >

1.13 Ngemuva kwekutsi Le Clos ehlule inhlambi yase-USA Michael Phelps basakati
bema-Olimpiki bebakadze bancoma Phelps baloku bachaza kwekutsi wehlulwe

njani.
Sento sekuncoma Phelps tintsatseli esikhundleni sa-Chad Le Clos kusitjela kutsini?

A Bekubukwe kutsi kuphumelele Phelps loyinkakha kulomjaho.

B Chad Le Clos bekatiwa kakhulu emhlabeni.

C Phelps watiwa kakhulu.

D Tintsatseli betonga sikhatsi sekusakata. (1)

1.14 Ellen Khanyile utsi ‘akamange alale’ ngemva kwekumbuka awina ngalobo busuku.

Ngusiphi sinongo senkhulumo lesisebente kulomusho longenhla nasibuka

emagama lakubokhulunyiwe? (Endzimeni 4)

A Kumuntfutisa.

B Silutfo.

C Inhlonipho.

D  Sihabiso. (1)

1.15 Liphupho la-Chad Le Clos ‘lekuba yinhlambi levelele kunato tonkhe tinhlambi
emhlabeni’ lafezeka lapho aphumelela kuvula i-CLC Academy e-Cape Town
lekusikolo sekufundzisa bantfwana labafuna kuba tinhlambi labaneminyaka

lesihlanu kuya kulabadzala.
Lamagama lakubokhulunyiwe kulomusho longenhla aluhlobo luni lwenkhulumo?

Yinkhulumo leyinkholelolite
Yinkhulumo lehhungako

Yinkhulumo letsatsa luhlangotsi

O 0O W >

Yinkhulumo levusa imiva (2)

1.16 Utsi sewumtsatsa njengemtukulu wakhe njengobe bonkhe labafundza kulesikolo

bafana nebatukulu kuye.

Lenkhulumo yaNkhosikati Khanyile lengenhla iletfwa ngusiphi sizatfu

kuletilandzelako?

A Chad Le Clos abese ametayele kakhulu amsita.

B Chad Le Clos abelingana nebatukulu bakhe.

C Chad Le Clos abenta tintfo lebetentiwa batukulu bakhe.

D Chad Le Clos abetsandzeka kakhulu. (2)

1.17 “Chad bekangumfana lotitfobile abefundza umnyaka wakhe wekucala ngesikhatsi
efika atongilekelela ekhishini. Abengisita uma ngigeza titja futsi angitfwalise

netimphahla uma ngiyotineka elayinini” Kusho Nkhosikati Khanyile.

Bokhulunyiwe labasebente kulenkhulumo lengenhla basikhombisa kutsini

ngalenkhulumo?

A Yinkhulumongco leyacashunwa ikhulunywa nguNkhosikati Khanyile

B Yinkhulumo lekhombisa kutsi Nkhosikati Khanyile abemtsandza
Chad.

C Yinkhulumo lekhombisa kutsi yinhle intfo lebenyentiwa ngu-Chad.

D Yinkhulumombiko yetintsatseli lekhombisa kuncoma umsebenti (1)
wa-Chad.

1.18 ‘Bantfu bachubeka ngetilokotfo tekuncoma nekufisela lelibhungu laseThekwini

lenye imphumelelo kuma-Olimpiki’.

Basuke bamfisela ini umuntfu ngetilokotfo?

Kuphumelela lokuhle emphilweni.
Kulandzelwa ngemashwa.

Kutsandvwa bantfu kakhulu.

O 0O o >

Kudvuma live lonkhe bantfu bangawuvali umlomo ngawe. (1)

1.19 Letheksthi isiletsela siphi sittombe ngembhali wayo mayelana na-Chad Le Clos?

A Umbhali akahambisani nemphumelelo ya-Chad Le Clos.

B Umbhali ufuna kutsi Chad Le Clos aphumelele.

C Umbhali uvelana na-Chad Le Clos.

D Umbhali ungumlandzeli nalofuna kwatiwe ngemphumelelo ya-Chad (2)
Le Clos.

1.20 Letheksthi lengenhla icondziswe kutiphi tetsamelilwati?

Batali ba-Chad Le Clos.

Bafundzi bebafundza na-Chad Le Clos.

Bonkhe bantfu nebatsandzi betemidlalo.

Balandzeli ba-Phelps. (2)

O 0O W >

1.21 Liphupho la-Chad Le Clos ‘lekuba yinhlambi levelele kunato tonkhe tinhlambi
emhlabeni’ lafezeka lapho aphumelela kuvula i-CLC Academy e-Cape Town
lekusikolo sekufundzisa bantfwana labafuna kuba tinhlambi labaneminyaka

lesihlanu kuya kulabadzala.

Lenkhulumo lekubokhulunyiwe kulomusho longenhla isitjelani nga-Chad Le Clos?

Waba yinhlambi levela kudze kunato tonkhe.
Waba yinhlambi lebhukusha kahle.
Waba yinhlambi leyaphumelela kubengca bonkhe.

O 0O W >

Waba yinhlambi letsandzekako kwedlula tonkhe. (2)

1.22  Ngumuphi umlayeto lowedluliswa ngumbhali kubafundzi ngenhlambi Le Clos?

Chad Le Clos ungumuntfu lotitsandzako.
Chad Le Clos ungumuntfu lotsandza labanye bantfu.
Chad Le Clos ungumuntfu losheshe aphelelwe ngematsemba.

O 0O W >

Chad Le Clos ungumuntfu lophokophelako etifisweni takhe. (1)

1.23 ‘Liphupho la-Chad Le Clos lekuba yinhlambi levelele kunato tonkhe tinhlambi
emhlabeni lafezeka lapho aphumelela kuvula i-CLC Academy e-Cape Town
lekusikolo sekufundzisa bantfwana labafuna kuba tinhlambi labaneminyaka

lesihlanu kuya kulabadzala’.

Le-Clos ucala kufundzisa bantfwana kubhukusha basebancane ucabanga kutsi

ukwentelani loku? Khetsa lokungesiwo umbono lomuhle.

Bantfwana bayashesha kufundza.
Bantfwana bafundza kalula nabadlala.

Imitimba yebantfwana iselula kwenta konkhe.

O 0O W >

Le Clos akabatsandzi bantfu labadzala. (2)

1.24 Ucabanga kutsi kuphumelela kwa-Le Clos kulemichudzelwane kwawafeza njani

emaphupho akhe?

Kwatsengwa timphahla tekubhukusha.

Kwakhiwa tindzawo tekukhibika.

Kwakhiwa emadamu.

Kwakhiwa tikolo tetinhlambi. (1)

o 0O o >

1.25 Kugcina kwa-Chad Le Clos aphumelele kumncintiswano emva kweminyaka
leminyenti yekutimisela kukunika siphi sifundvo?

A Kuphumelela kufuna umuntfu lobeketelako.
B Kuphumelela kwalabakhetsekile.

C Kuphumelela kwebantfu labangatiwa.
D

Kuphumelela kutfolwa ngulongatiwa bantfu labanyenti. (2)

Umbuto 2: Ematheksthi latibonwa

2.1 Iphosta

Fundza lephosta bese uphendvula imibuto lelandzelako.

m!ngongoni 2014

[Jewel, Ingongoni 2014 — www.gems.gov.za]

2.1.1 Lephosta lengenhla ikhangisa mayelana nakuphi kulokulandzelako?

Kucobeka kwemtimba.
Imigomo yetemphilo lengalandzelwa kute uphile kahle.

Tindlela tekuvikela tifo.

O 0O W >

Kuphila kancono. (2)

2.1.2 Ngabe lephosta icondziswe kutiphi tetsamelilwati?

Icondziswe ebantfwini labasha labanebantfwana.
Icondziswe ebantfwini labafuna kuhlala bajabulile.

Icondziswe ebantfwini labacobeka umtimba.

O 0O W >

Icondziswe kuwonkhe wonkhe lofisa kuba ngumcemane. (2)

2.1.3 Sichazani lesisho lesitsi ‘kucobeka kwemtimba’?

Kuva umtimba ubuhlungu.
Kuva umtimba ucacamba.

Kuva umtimba ukhatsele.

O 0O W >

Kuva umtimba ukhutsele. (1)

2.1.4 Ngukuphi lokufakazela kutsi labantfu labakulephosta baphile saka emitimbeni?

Labantfu bahleka kute kuvele lemhlatsi.

Labantfu badla kahle.

Labantfu bakhuluma kamnandzi.

Labantfu bagcoke kahle. (1)

o 0O o >

2.1.5 Kubaluleke ngani kutsi sifundzise bantfwana kuhlala badla kudla lokunemphilo?

Kute bakhule ngekushesha.
Kute bahlale baphile kahle etingcondvweni nasemitimbeni.
Kute bakhone kudlala kahle.

O 0O W >

Kute baphumelele kahle etifundvweni. (1)

[5]

2.2 Ikhathuni

Fundza lekhathuni bese uphendvula imibuto lelandzelako.

Hha!
Niyabhema

—

Hhayi!

2 3
Niyati
/—\\ kutawentekani
Ngabe uyafuna nanibhema?

Nitawubanjwa
ngumdlavuza
ningasakhoni

kudlala

Nitawuba nemoya

lonuka kabi

nematinyo lamtfubi!

@ asikuyekele
¥ N\

—_—

—

Ngicabanga
kutsi kubhema
yintfo lembi!

~N

[WordPress.com/bitstripsforschools.wordpress.com]

221

2.2.2

2.2.3

224

waloku lokwentiwa ngulaba lababili.

Bangaki bantfu labakhuluma kulekhathuni?

Bhala tinhlobo LETIMBILI temidlalo levetiwe efreyimini 4.

Nguluphi luvelomagama efreyimini 1 loluvetwa ngulobuta laba lababili?

Bhala bungoti BUBILI lobubaliwe kulekhathuni lokungaba ngumtselela

1)

)

(1)

2)



2.25 Bhala KUNYE Ilokuvela kulekhathuni lokukhomba kutsi laba lababili

bayasilalela secwayiso labanikwa sona. (2)

2.2.6 Ngabe sihle nobe sibi yini lesento lesentiwa ngulona locwayisa laba lababili
kulekhathuni? Sekela. (2)

[10]

Umbuto 3: Sifinyeto

Fundza lesiceshana bese usifinyeta ngetintfo letisimamisa umnotfo

waseNingizimu Afrika ngekulandzela leticondziso letilandzelako:

Nika luhlu lwemaphuzu LASIKHOMBISA ngemisho legcwele.
Bhala tinombolo temisho yakho kusuka ku-1 kuya ku-7.
Gcamisa liphuzu LINYE kuphela kumusho ngamunye.
Sebentisa emagama akho ngalokuphelele.

Sifinyeto sakho asibe nebudze lobungemagama la-70-80.

Khombisa linani lemagama lowasebentisile kubakaki ekugcineni kwesifinyeto.

N o ok~ 0 DbdhdE

Akukadzingeki kutsi ubhale sihloko sesifinyeto sakho.

Umnotfo Waseningizimu Afrika

Nasikhuluma ngemnotfo sisuke sikhuluma ngetintfo letingemagugu esive
letingenisa imali. Letintfo letingenisa imali kungaba ngulokulinywako, lokugujwako
etimayini kanye netintfo letidvonsa tivakashi takulamanye emave njengemvelo

nalokunye. Kukhona tintfo letingenisa imali kuleli laseNingizimu Afrika.

Labanye bantfu bacabanga kwekutsi umnotfo sisho imali kuphela. Kuliciniso kutsi
ekugcineni kwako konkhe sitawugcina sinemali ngenca yalamagugu lasingenisela
imali. Ingani phela emave lamanye ayasitakala ngatsi ngekutsenga kuleli.

Kungako sigcina sinemnotfo losetulu.

Kutsatsa nje leti tekukhibika kunyenti kabi lokutfutfukisa umnotfo lokufana neticiwi
tetilwane, tindzawo tekungcebeleka, njll. Kunebantfu labasuka kulamanye emave
ngobe bajatjuliswa kutewubuka tinyamatane letifaka ekhatsi tindlovu, emabhubesi
kanye naletinye tilwane. Batawutsi nabefikile lapha balaliswe emahhotela
akanokusho labitako. Loko akusiyo inkinga kubo ngobe imali itsi babe kubo.

Awutfutfuki unani umnotfo?

Babodvwa labadvonswa ngulobuhle bemvelo lobufana netintsaba, imifula,

emahlatsi, tilwane, lwandle kanye nebantfu baseNingizimu Afrika. Kutsandza

bantfu bakulamanye emave siphindze sibaphatse kahle kudvonsa tivakashi

kulamanye emave. Ngaleyo ndlela uyakhula umnotfo.

Kumele kuhlelwe kuphindze kutfutfukiswe emadolobha lamasha kulelive,
umsebenti wawo lomkhulu kutawuba kukhicita. Asikho sizatfu sekugcizelela kutsi
kukhicita kutawuhlala kuyinsika yanoma nguliphi live lelinenshisakalo lenkhulu
yekutfutfuka.Ngako-ke, njengencenye yelisu lekutfutfuka, kumele kucatjangisiswe
kahle, kuhlelwe kahle, kuphatfwe kahle luhlelo Iwekuheha basisi kulendzawo

legcinelwe timayini.

Kungenela imincintiswano yemidlalo yetindzebe temhlaba nako kuyawutfutfukisa

umnotfo walelive, kungagcini lapho kubuye kudale ematfuba emsebenti

Tincenye temisebenti letawuba sisekelo sekutfutfukisa umnotfo waseNingizimu
Afrika nguleti letilandzelako:
e Kukhulisa umnotfo lofaka konkhe kanye nekwakha imisebenti.
e Kwenta kancono inchubo yetemtfundvo nekwakha emakhono
lesiwadzinga manje nasesikhatsini lesitako.
e Kwenta kancono timo temphilo tabo bonkhe bantfu baseNingizimu Afrika,
ikakhulukati talabo labaphuyile.
e Kutsi silwe nenkhohlakalo nekubanjwa kwembuso ngabhongwane.

e Kucinisa emakhono embuso kute kutsi kubukwane netidzingo tebantfu.

Kwangatsi nguloyo naloyo losakhamuti saseNingizimu Afrika angatihlonipha
tivakashi letita kuleli, batitsandze baphindze behlise nelizinga lebugebengu. Loko
kutawenta sibe netivakashi letinyenti letitawusingenisela imali ekugcineni kwako

konkhe sibe nemnotfo losimeme.

[Isuselwe kuSiswati Lulwimi Lwasekhaya Libanga 10, likhasi 173]

[10]

Umbuto 4: Takhi Netimiso Telulwimi

Fundza letheksthi bese uphendvula imibuto lelandzelako.

Indzebe yemhlaba ya-2010 eNingizimu Afrika

1 Ngemnyaka wa-2004, Mengameli we-FIFA Dokotela Joseph Sepp Blatter,
wamemetela kutsi indzebe yemhlaba yanga- 2010 itawubanjelwa eNingizimu
Afrika. Sive sakujabulela loko ngobe besati kutsi kunyenti lesitawuzuza kuko

kanjalo nasebantfwaneni besikolo.

2 Mine ngingasho kutsi bantfwana besikolo balapha eMzansi bazuzile ngobe
labo bebangalati liculo lesive bafundziswa kute nabo balati, labanye
bafundziswa tinhlobo tetilwimi letehlukahlukene kute batekwati kuchumana
nalabanye bantfu labahlukahlukene, labanye balabantfwana bafundziswa

emaculo esive akulamanye emave kute batewukhona kuwahlabela.

3 Inkapani yaka-McDonald yefika nobe yahambela tikolo letahlukehlukene ifuna
bantfwana labasemkhatsini weminyaka lesitfupha kuya eminyakeni lelishumi
nakubili, labantfwana bekufuneka babe basingatsi bebadlali, linyenti lebafundzi
lazuza ngobe lakhetfwa futsi bavela nakumabonakhashane. Linyenti
lafundziswa imidlalo leminyenti lehlukahlukene kufaka ekhatsi kufundzisa
emantfombatane umdlalo welibhola letinyawo kute angabi tinkhomo. Kwaba
lukhunyana kufundzisa emantfombatane lelibhola letinyawo ngobe besaba

kutsi batawucina njengebafana nabo.

4 Hulumende walungisa tikolo letinyenti waphindza wakha naletinye letinsha,
wakha nemagumbi etincwadzi kute bafundzi batewukhona kutfola Iwati,
waphindza wafaka nabongcondvomshini labanyenti etikolweni
letehlukahlukene. Namuhla kunebantfwana labakhonako kufika etikolweni
baphephile labanye bayakhona nekudla etikolweni, kepha nangabe lomdlalo
awumange ube khona ngabe konkhe loku akukho. Imigwaco leminyenti
yafakwa tiyela kute emabhasi akhone kutfutsa bafundzi baye etikolweni futsi
bakhone kufika ngesikhatsi.

5 Labanyenti bafundzi sebayayati imibala kanye nemijeko yalamanye emave
ngekwehlukana kwayo, sebayatati tilwimi takulamanye emave, sebayabati
boMengameli bakulamanye emave futsi sebayabati nalabanye badlali
baphesheya, kanjalo nabo sebayati nekutsi nguwaphi emave labomakhelwane

betfu njengeNingizimu Afrika.

6 Lusha lebelungafundzi luhleti emakhaya nalo Iwagcugcuteleka kutsi lubuyele
esikolweni ngoba beliva leSingisi besikhulunywa ngulabantfu labavela
kulamanye emave. Injongo yalabantfu yekutsi babuyele esikolweni kutsi
batotfola umsebenti loncono, labanye bafundzi batfola tembatfo tesikolwa
letinsha kute kutsi bangabonakali kutsi baphuyile.

7 Batfola ticatfulo kanye nalokunyenti, labanye babakhela tindlu tekuhlala
letisezingeni lelisetulu ngobe batali babo bebangasebenti futsi baphuyile,
ngaleyondlela hulumende wenta ngako konkhe lokusemandleni kute akhone

kubasita futsi bavikeleke nasemakhateni.

8 Bantfwana besikolwa sebayakwati kukhuluma Silumbi ngobe imfundvo yentiwe
yaba ncono etikolweni tebantfu labamnyama. Sebayakwati nekuchumana

kancono nebadzeshi.

9 Siyayibonga indzebe yemhlaba leyo beyibanjelwe lapha eNingizimu Afrika
ngobe kunyenti lesikuzuzile njenge kwakhiwa kwelibala le-FNB nalamanye
futsi kunyenti lesikufundzile nebatali betfu batfola imisebenti natsi kanjalo
satfola imfundvo lesembili, sifisa kwangatsi ingaphindza ibuye njengoba

kushiwo kutsi ingoma lemnandzi iyaphindvwa.

[Itsatfwe tikwe Luju Lwelulwimi LweSiswati Lbanga 11, likhasi 83-84]

4.1 ‘Injongo’ yalabantfu yekutsi babuyele esikolweni kutsi batotfola umsebenti loncono.
(Endzimeni 6)

Ligama lelikubokhulunyiwe liluhlobo luni lwelibito?

A Libitomvama

B Libitosimo

C Libitongco

D  Libitontfo 1)

4.2 Imigwaco leminyenti yafakwa tiyela kute emabhasi akhone kutfutsa bafundzi baye
etikolweni.
Uluhlobo luni lomusho longenhla?

A Locondzile

B Lombici

C Lomagalagala

D Lokhontile (1)

4.3 Sebayakwati nekuchumana ‘nebadzeshr’.

Utsini mcondvofana waleligama lelikubokhulunyiwe?

A EmaSwati

B EmaNdiya

C Belumbi

D EmaNdebele (2)

4.4 Labanye babakhela tindlu tekuhlala letisezingeni ‘lelisetulu’.

Nguliphi ligama lelingumcondvophika waleligama lelikubokhulunyiwe?
(Endzimeni 6)

Leliphakeme

Leliphasi

Lelincomekako

Lelitsandzekako ()

O 0O W >

4.5 ‘Badlali belibhola letinyawo’ baseNingizimu Afrika labasikati baphumelela indzebe

yemhlaba yanga 2021.

Nguliphi ligama kulawa lalandzelako lelichazwa ngulelibintana lelikubokhulunyiwe

kulomusho longenhla?

A Licembu
B Libandla
C Likwaya
D Libutfo 1)

4.6 Kulemisho lengentansi khetsa umusho losebentise sihlanganisi ngendlela lefanele.

Hulumende walungisa tikolo letinyenti ngobe bese tonakele.

B Hulumende walungisa tikolo letinyenti ngobe tikolo letinyenti bese
tonakele.

C Ngobe tikolo letinyenti bese tonakele, hulumende watilungisa tikolo.

D Hulumende ngobe tikolo bese tonakele watilungisa. (1)

4.7 Indzebe ‘yemhlaba’ yanga- 2010.

Ligama lelikubokhulunyiwe liluhlobo luni lwesitfo senkhulumo?

A Siphawulo

B Sibaluli

C Linani

D  Buniyo 1)

4.8 Sebayakwati nekuchumana ‘kancono’ nebadzeshi.

Ligama lelikubokhulunyiwe liluhlobo luni lwesandziso?

Sandziso sendzawo
Sandziso sesikhatsi

Sandziso sesimo

o 0O o >

Sandziso selibito (1)

4.9 Batawubamba Indzebe yemhlaba yanga- 2010 eNingizimu Afrika.

Khetsa luntjintjo lolufanele lwemusho longenhla ngekucala nga ‘Indzebe yemhlaba’

Indzebe yemhlaba yanga- 2010 itawubambiwa eNingizimu Afrika.
Indzebe yemhlaba yanga- 2010 itawubanjelwa eNingizimu Afrika.

Indzebe yemhlaba yanga- 2010 itawubambelwa eNingizimu Afrika.

O 0O W >

Indzebe yemhlaba yanga- 2010 itawubambwa eNingizimu Afrika. (2)

4.10 Ligama f‘indzebe’ lelisetjentiswe kuletheksthi lingachazani lokunye ngaphandle

kwemcondvo leliwuvete kuletheksthi lengenhla?

Lokusetjentiswa kukha emanti nobe emahewu.
Incenye yelingephandle lemlomo.

Ngumklomelo wenkomishi lotfolakala emncintiswaneni.

O 0O W >

Ngumncintiswano welibhola. (2)

4.11 Ngesikhatsi sendzebe yemhlaba yanga-2010 kwakhiwa ‘libala’ le-FNB nalamanye.

Kuntjintja kweliphimbo kungaletsa yiphi lenye inchazelo leyehlukile yelibito

lelikubokhulunyiwe kulomusho longenhla?

A Licashata lelitfolakala emtimbeni wemuntfu.
B Kukhohlwa kwenta lokutsite.

C Kugula kwemntfwana.
D

Kukhanya kwesikhumba semuntfu. (2)

4.12 ‘Dokotela’ Joseph Sepp Blatter, wamemetela kutsi indzebe yemhlaba

yanga- 2010 itawubanjelwa eNingizimu Afrika.

Khetsa sifinyeto lesifanele saleligama lelingenhla lelikubokhulunyiwe.

A Dtk
B Dkt
C Dk
D DK (1)

4.13 Khokha umusho lonetimphawu tekubhala letisetjentiswe kahle kulemisho

lelandzelako:

A I-Ningizimu Afrika beyingaba yini nje ngaphandle kwaMengameli
welibhola baceceshi kanye nebadlali beBafana Bafana?

B I-Ningizimu Afrika beyingaba yini nje ngaphandle kwaMengameli
welibhola, baceceshi, kanye nebadlali beBafana Bafana

C I-Ningizimu Afrika beyingaba yini nje ngaphandle kwaMengameli
welibhola, baceceshi, kanye nebadlali beBafana Bafana?

D I-Ningizimu Afrika beyingaba yini nje ngaphandle kwaMengameli
welibhola, baceceshi kanye nebadlali beBafana Bafana? (2)

4.14 Sive sakujabulela ‘loko’ ngobe besati kutsi kunyenti lesitakuzuza.

Leligama lelikubokhulunyiwe kulomusho longenhla liluhlobo luni Iwesabito?

A Selinani

B Sekukhomba

C Selucobo

D Sekubuta (1)

4.15 Lusha lebelungafundzi luhleti emakhaya Ilwasitakala ngekutsi lubuyele etikoleni.

Kulamagama langentasi khipha linye lelipeleke kabi.

A Lebelungafundzi

B Etikoleni

C Emakhaya

D Luhleti @

4.16 Ngesikhatsi sendzebe yemhlaba ya-2010 bantfwana bafundziswa emaculo esive.

Ngusiphi sikhatsi sesento lesimumetfwe ngulomusho longenhla?

Sikhatsi sanyalo

Sikhatsi lesengca

Sikhatsi lesitako

Sikhatsi lesitawufika (2)

O 0O W >

4.17 “Siyayibonga indzebe yemhlaba leyo beyibanjelwe lapha eNingizimu Afrika ngobe

kunyenti lesikuzuzile” kwabonga Dokotela Sepp Blatter.

Gucula lenkhulumo lengenhla ibe yinkhulumombiko.

A Dokotela Sepp Blatter watsi sibonga indzebe yemhlaba
lebeyibanjelwe eNingizimu Afrika ngobe sizuze lokunyenti.

B Dokotela Sepp Blatter watsi ubonga indzebe yemhlaba
lebeyibanjelwe eNingizimu Afrika ngobe kwaba kunyenti
labakuzuza.

C Dokotela Sepp Blatter utsi ubonga indzebe yemhlaba
lebesiyibambele eNingizimu Afrika ngobe kube kunyenti
labakuzuza.

D Dokotela Sepp Blatter watsi “ubonga indzebe yemhlaba
lebeyibanjelwe eNingizimu Afrika ngobe kwaba kunyenti

labakuzuza” (1)

4.18 Kwaba lukhunyana kufundzisa emantfombatane libhola letinyawo ngoba

bakholelwa kutsi lingumdlalo webafana kuphela.

Ngekucabanga kwakho lenkhulumo lengenhla ichaza kutsini?

Akakwati kudlala libhola letinyawo.
Akafuni kudlala libhola letinyawo.
Ayawunyanya umdlalo webhola letinyawo.

O 0O W >

Emantfombatane ayatikhobosa/ atibukela phasi. ()

4.19 Waphindza wafaka nabongcondvomshini labanyenti labasezingeni lelisetulu
‘etikolweni’.

Ligama lelikubokhulunyiwe liluhloboluni Iwesitfo senkhulumo?

A Sibanjalo

B Ngundzaweni

C Sichasiso

D Sento (1)

4.20 Linyenti lafundziswa imidlalo leminyenti lehlukahlukene kufaka ekhatsi kufundzisa

emantfombatane umdlalo welibhola letinyawo kute angabi ‘tinkhomo’.

Utsini umcondvo lobhacile waleligama lelikubokhulunyiwe?

Kwehluleka kudlala ibhola.
Kukwati kudlala ibhola.
Silwane sasekhaya.

O 0O W >

Silwane sasendle. (1)

Kuphela kwesivivinyo

